
Kohëzgjatja e konsultimeve: 
 

 

Si të përgjigjeni: 
 

 

Kontakti: 
 

 

Datat dhe vendet e takimeve publike: 
 

 

Sfondi i propozimit legjislativ 
 

 

Ky projektligj synon krijimin e një kuadri të ri ligjor për zhvillimin, administrimin, promovimin 

dhe mbikëqyrjen e sektorit të turizmit në Republikën e Shqipërisë. Projektligji rregullon 

marrëdhëniet ndërmjet institucioneve publike dhe subjekteve private që ushtrojnë veprimtari 

turistike, përcakton organizimin institucional të sektorit, standardet për strukturat akomoduese, 

agjencitë e udhëtimit, operatorët turistikë dhe udhërrëfyesit turistikë, si dhe masat për zhvillimin 

e qëndrueshëm të turizmit dhe nxitjen e investimeve në këtë fushë. 

 

Konsultimi në Regjistrin Elektronik për Njoftimet dhe Konsultimet Publike: 20 ditë pune nga 

data e publikimit të projektligjit në portal. 

 

Komentet, sugjerimet dhe propozimet për përmirësimin e projektligjit mund të paraqiten 

nëpërmjet Regjistrit Elektronik për Njoftimet dhe Konsultimet Publike në adresën: 

http://www.konsultimipublik.gov.al. 

 

Alma Baze; 

Alma.Baze@mtks.gov.al 

Eliverta Vraniçi; 

Eliverta.Vranici@mtks.gov.al 

Konsultimi publik do të zhvillohet nëpërmjet: 

1. Regjistrit Elektronik për Njoftimet dhe Konsultimet Publike; 

2. Takimeve konsultative me përfaqësues të industrisë turistike; 

3. Shoqatave të hotelerisë dhe turizmit; 

4. Operatorëve turistikë dhe agjencive të udhëtimit; 

5. Njësive të vetëqeverisjes vendore; 

6. Grupeve të interesit dhe organizatave të shoqërisë civile. 

 

Ligji nr. 93/2015 “Për turizmin”, i ndryshuar, ka krijuar bazën ligjore për zhvillimin e sektorit 

të turizmit në Shqipëri. Megjithatë, zhvillimet e viteve të fundit në industrinë turistike, rritja e 

fluksit të vizitorëve, nevoja për përmirësimin e standardeve të shërbimeve, zhvillimi i formave 

të reja të akomodimit dhe përafrimi me standardet evropiane kanë bërë të nevojshëm hartimin e 

një kuadri të ri ligjor. 

 

 

http://www.konsultimipublik.gov.al/
mailto:Eliverta.Vranici@mtks.gov.al


 

 

Propozimet 

 

     Projektligji propozon: 

 

1. Rregullimin e plotë të organizimit institucional në fushën e turizmit; 

2. Krijimin dhe funksionimin e Agjencisë përgjegjëse për promovimin e turizmit dhe 

organizimin e ngjarjeve; 

3. Riorganizimin e strukturave përgjegjëse për menaxhimin e integruar të zonës bregdetare; 

4. Krijimin e mekanizmave për zgjidhjen alternative të mosmarrëveshjeve në fushën e 

turizmit; 

5. Forcimin e sistemit të kategorizimit dhe klasifikimit të strukturave akomoduese; 

6. Vendosjen e certifikatës paraprake të kategorizimit për projektet e reja të strukturave 

akomoduese; 

7. Rregullimin e regjistrimit të njësive akomoduese për qëndrime afatshkurtra; 

8. Përcaktimin e kuadrit ligjor për zhvillimet e kategorisë “Resort miks”; 

9. Përmirësimin e rregullimit ligjor për agjencitë e udhëtimit, operatorët turistikë dhe 

udhërrëfyesit turistikë; 

10. Rregullimin e ofrimit ndërkufitar të shërbimeve turistike në përputhje me angazhimet 

ndërkombëtare dhe procesin e integrimit evropian; 

11. Krijimin e sistemit të të dhënave statistikore për turizmin dhe forcimin e raportimit 

elektronik; 

12. Përmirësimin e kuadrit për mbështetjen financiare të projekteve turistike; 

13. Krijimin e instrumenteve për nxitjen e investimeve në zonat me përparësi zhvillimin e 

turizmit; 

14. Forcimin e masave administrative dhe mekanizmave të mbikëqyrjes së sektorit. 

 

 

Pyetjet 
 

Projektligji synon të adresojë problematikat e evidentuara gjatë zbatimit të legjislacionit aktual, 

të forcojë mekanizmat e administrimit dhe kontrollit, të përmirësojë mbrojtjen e turistëve dhe 

konsumatorëve, të modernizojë sistemin e regjistrimit dhe raportimit statistikor, si dhe të krijojë 

kushte më të favorshme për investimet në sektorin e turizmit. 

Gjithashtu, projektligji synon harmonizimin e legjislacionit shqiptar me detyrimet që rrjedhin 

nga procesi i integrimit evropian, përfshirë lirinë e ofrimit të shërbimeve, njohjen e 

kualifikimeve profesionale dhe mbrojtjen e konsumatorëve në sektorin e turizmit. 

 

 

A i adreson projektligji në mënyrë të mjaftueshme problematikat e evidentuara gjatë zbatimit 

të legjislacionit aktual në fushën e turizmit? 

A janë të qarta dhe të zbatueshme dispozitat që lidhen me kategorizimin dhe klasifikimin e 

strukturave akomoduese? 

A janë të përshtatshme rregullimet e propozuara për njësitë akomoduese për qëndrime 

afatshkurtra? 

A garanton projektligji një ekuilibër të drejtë ndërmjet zhvillimit të turizmit dhe mbrojtjes së 

interesit publik? 

A janë të mjaftueshme masat e propozuara për mbrojtjen e turistëve dhe konsumatorëve? 

A janë të përshtatshme dispozitat që lidhen me investimet në turizëm dhe zhvillimin e zonave 

me përparësi zhvillimin e turizmit? 

A kontribuojnë ndryshimet e propozuara në rritjen e cilësisë së shërbimeve turistike dhe 

konkurrueshmërisë së sektorit? 

A keni sugjerime ose komente të tjera për përmirësimin e projektligjit? 

